
I - ARABAKO BILTZAR NAGUSIAK ETA ARABAKO LURRALDE 
HISTORIKOAREN FORU ADMINISTRAZIOA

Arabako Foru Aldundia

OGASUN, FINANTZA ETA AURREKONTU SAILA

Ogasun, Finantza eta Aurrekontu Saileko diputatuaren uztailaren 18ko 501/2014 Foru Agindua, 
hiru foru agindu hauek aldatzen dituena: Ogasun, Finantza eta Aurrekontu Saileko diputatuaren 
martxoaren 8ko 160/2011 Foru Agindua, zeinak onartu baitzituen Arabako Foru Aldundiaren 
zergadunen errolda bakarreko alta, aldaketa eta baja aitorpenen 036, 037 eta 009 ereduak; 
urtarrilaren 28ko 41/2009 Foru Agindua, zeinak onartu baitzituen identifikazio fiskaleko zenba-
kia esleitzeko, aldatzeko eta bertan baja emateko eskaeraren 006 eredua eta egiaztagiria; eta 
 otsailaren 3ko 39/2010 Foru Agindua, zeinak ezarri baitzituen baldintza orokorrak eta prozedura 
zergapeko batzuek eredu jakin batzuk Internet bidez telematikoki aurkezteko

Diputatuen Kontseiluaren 372011 Foru Dekretuak, zergadunen errolda eta horren inguruko 
betebeharrak arautzen dituenak, ezartzen du erroldako zer alta, aldaketa edo baja aitorpen aur
keztu behar diren zerga ondorioetarako Arabako Foru Ogasunean, eta zer pertsona edo elkarte 
dauden behartuta horiek aurkeztera.

Foru dekretu horren 16. artikuluak xedatzen du erroldako alta, aldaketa eta baja aitorpenak 
aurkeztu behar direla Ogasun, Finantza eta Aurrekontu Saileko diputatuak ezartzen dituen leku, 
modu, epe eta ereduetan.

Hala, martxoaren 8ko 160/2011 Foru Aginduaren bitartez onartu ziren Arabako Foru Aldun
diaren zergadunen errolda bakarreko alta, aldaketa eta baja aitorpenen ereduak: 036 eredua, 
zeina aurkeztu behar baitute pertsona juridikoek, sozietateen zergaren subjektu pasibo diren 
nortasun juridikorik gabeko entitateek, administrazio publikoek eta beste erakunde batzuk; eta 
037 eredua, zeina aurkeztu behar baitute jarduera ekonomikoa duten pertsona fisikoek, sozietate 
zibilek, ondasun erkidegoek eta errenta atxikipenaren araubidean dauden beste entitate batzuk.

2014an hainbat zerga arau sartu dira indarrean eta, horiek ekarri dituzten berritasun garran
tzitsuek eraginda, aldaketak egin beharra dago 036 eta 037 errolda ereduetan.

Lehenik, urtarrilaren 21eko 1/2014 Foru Dekretuak, balio erantsiaren gaineko zergaren Arau
dia aldatu eta kutxa irizpidearen araubide bereziaren arau garapena egiten duenak xedatu
takoarekin bat etorriz, sartu beharra dago araubide horren aukera eta horri uko egitea, 036 eta 
037 errolda ereduetako BEZ araubideen idatz zatian.

Bigarrenik, azaroaren 27ko 33/2013 Foru Arauak, pertsona fisikoen errentaren gaineko zer
garenak, zeina indarrean 2014ko urtarrilaren 1ean sartu baitzen, indargabetu egin zuen jarduera 
ekonomikoen etekina kalkulatzeko zenbatespen objektiboko metodoa. Aldaketa horrek berekin 
dakar 037 eredutik kentzea zeinu, indize eta moduluen modalitatearen eta hitzarmenen moda
litatearen aipu oro, eta eredua arau berrira egokitzea.

Hirugarrenik, abenduaren 13ko 37/2013 Foru Araua, sozietateen zergarena, onartzearen on
dorioz, egokitu egin behar dira erroldako 036 ereduan dauden arau aipuak eta hainbat aldaketa 
egin behar dira eredu horretako “sozietateen zergaren araubideak” idatz zatian.

Laugarrenik, otsailaren 26ko 4/2014 Foru Arauak hainbat aldaketa ezartzen ditu ekonomia 
itunean, zeinak zerga hitzarmen berriak dakartzaten berekin, hala nola energia elektrikoa ekoiz
tearen balioaren gaineko zerga, uztailaren 9ko 24/2014 Foru Arauaren bidez onartua, eta bero
tegi efektua duten gas fluoratuen gaineko zerga, uztailaren 9ko 27/2014 Foru Arauaren bitartez 
onartua.

Ingurumen zerga berri horiek arautzearen ondorioz, aldatu egin behar da 036 eta 037 errolda 
ereduen “Zerga bereziak eta beste zerga batzuk” idatz zatia, eta bertan sartu zerga horietan alta 
edo baja eskatzeko aukera.

Azkenik, aurkezteko beste zio bat sartzen da aldaketako 037 ereduan: “pertsona fisikoen 
errentaren gaineko zergako ordainketa zatikatuen aldaketa”, jarduera ekonomikoa utziz gero, 
baja eskatzeko PFEZeko ordainketa zatikatuak egiteko betebeharrean, . Halaber, jarduera utziz 
gero, eska daiteke berriro kalkulatzea kontzeptu horrengatik sartu beharreko kuotak.

Zerga Araudiaren Zerbitzuak horri buruz emandako txostena aztertu da.

Horregatik, eta ditudan ahalmenez baliatuz,

XEDATZEN DUT:

Artikulu bakarra. Aldatzea hiru foru agindu hauek: Ogasun, Finantza eta Aurrekontu Saileko 
diputatuaren martxoaren 8ko 160/2011 Foru Agindua, zeinak onartu baitzituen Arabako Foru 
Aldundiaren zergadunen errolda bakarreko alta, aldaketa eta baja aitorpenen 036, 037 eta 009 
ereduak; urtarrilaren 28ko 41/2009 Foru Agindua, zeinak onartu baitzituen identifikazio fiskaleko 
zenbakia esleitzeko, aldatzeko eta bertan baja emateko eskaeraren 006 eredua eta egiaztagiria; 
eta otsailaren 3ko 39/2010 Foru Agindua, zeinak ezarri baitzituen baldintza orokorrak eta proze
dura zergapeko batzuek eredu jakin batzuk Internet bidez telematikoki aurkezteko.

Ordeztu egiten dira bi eranskin hauek: I. eranskina, 036 eredua dagoena. Arabako Foru Al
dundiaren zergadunen errolda bakarrean alta, aldaketa eta baja aitorpena; Espainian egoitza 
duten pertsona juridikoak, sozietateen gaineko zergaren subjektu pasibo diren nortasun juri
dikorik gabeko entitateak, administrazio publikoak eta beste entitate batzuk. II. eranskina, 037 
eredua dagoena: Arabako Foru Aldundiaren zergadunen errolda bakarrean alta, aldaketa eta 
baja aitorpena; jarduera ekonomikoa duten pertsona fisikoak, sozietate zibilak, ondasun erkide
goak eta errenta atxikipenaren araubidean dauden beste entitate batzuk. Bi horien ordez, foru 
agindu honen I. eta II. eranskin gisa daudenak ezartzen dira, hurrenez hurren.

AZKEN XEDAPENA

Foru arau hau Arabako Lurralde Historikoaren Aldizkari Ofizialean argitaratu eta hurrengo 
egunean jarriko da indarrean.

VitoriaGasteiz, 2014ko uztailaren 18a

ogasun, Finantza eta Aurrekontu Saileko diputatua
Aitor uribeSAlgo lorenzo

ogasun zuzendaria:
juAn ignAcio mArtínez AlonSo

